
 

 

 

 

 

 

 

           

 

 

ᑐᓴᒐᒃᓴᖅ ᓴᖅᑭᑕᖅ 

 

ᐱᓕᕆᓂᖃᑦᓯᐊᖅᓯᒪᔪᓂᒃ ᓄᓇᕗᒥ ᐃᓕᓴᖅᓯᓂᖃᕐᓂᐊᖅᑐᑦ ᓯᑎᐱᕆ 20, 2012−ᖑᓕᖅᐸᑦ 

 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 17, 2012) - ᐅᖃᖅᑎᑦᑎᔨ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ ᐃᒃᓯᕙ ᐅᑕᐅᔪᖅ 

ᓄᓇᕗᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓄᑦ ᕼᐊᓐᑐ ᑐᑐ ᐅᓪᓗᒥ ᑐᓴᖅᑎᑦᓯᖅᑕᐅᔪᖅ ᒥᔅᑕ ᓵᓕ ᐸᓂᒍᓂᐊᖅ 

ᐃᓕᓴᕆᔭᐅᓂᐊᕐᒪᑦ ᓄᓇᕗᒥ ᐱᓕᕆᓂᖃᑦᓯᐊᖅᓯᒪᔪᑦ ᐃᓕᓴᕆᔭᐅᔾᔪᑎᖓᓄᑦ ᕿᑎᖅᑰᒻᒥ, ᓯᑎᐱᕆ 20, 

2012−ᖑᓕᖅᐸᑦ, 5:30−ᒧᐊᖅᐸᑦ ᐅᓐᓄᓴᒃᑯᑦ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᕕᖓᓐᓂ.  

 

ᐃᓕᓴᖅᓯᓂᐅᔪᖅ ᒪᑐᐃᖓᓂᐊᖅᑐᖅ ᑭᓇᒃᑯᑐᐃᓐᓇᕐᓄᑦ ᑕᑯᔭᖅᑐᕈᒪᔪᓄᑦ ᐊᒻᒪ ᑕᓚᕖᓴᒃᑯᑦ 

ᑕᑯᒃᓴᐅᑎᑕᐅᑦᓴᐅᑎᒋᓂᐊᖅᑐᖅ ᓄᓇᕗᓕᒫᒥ ᐊᑐᕐᓗᑎᒃ ᓄᓇᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑕᓚᕖᓴᒃᑯᑦ 

ᑕᑯᒃᓴᐅᕝᕕᖓᓐᓂ. 

 

ᔮᓐᓄᐊᕆ 1, 2010−ᖑᑎᓪᓗᒍ,  ᓄᓇᕗᒥ ᐱᓕᕆᑦᓯᐊᖅᓯᒪᓂᖃᖅᑐᓂᒃ ᐃᓕᓴᖅᓯᓂᕐᒧᑦ ᐱᖁᔭᕐᔪᐊᖅ  

ᐊᑐᓕᖅᑎᑕᐅᓚᐅᖅᑐᖅ.  ᑐᕌᒐᒃᓴᖓ ᐃᓕᓴᖅᓯᖃᑦᑕᕐᓂᐅᑉ ᐃᓕᓴᖅᓯᖁᓪᓗᒋᑦ ᑭᓇᒃᑯᑐᐃᓐᓇᕐᓂᒃ 

ᐃᑲᔪᖅᓯᓯᒪᓂᖃᒻᒪᕆᒃᑐᓂᒃ ᐃᓕᖅᑯᓯᒃᑯᑦ, ᐃᓅᓯᒃᑯᑦ ᐅᕝᕙᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᖃᓄᐃᖏᑦᓯᐊᕐᓂᖅᓴᐅᖁᓪᓗᒍ 

ᓄᓇᕗᑦ.  ᐃᓕᓴᖅᓯᔾᔪᑎᐅᔪᖅ ᖁᕝᕙ ᓯᖕᓂᖅᐹᖑᕗᖅ ᐅᐱᒍᓱᒍᑎᒍᔭᐅᓪᓗᓂ ᓄᓇᕗᒥ ᐊᒻᒪ ᖁᕝᕙ ᓯᖕᓂᖅᓴᐅᔪᖅ 

ᐊᓯᖏᓐᓂᑦ ᐃᓕᓴᖅᓯᔾᔪᑎᓂᒃ, ᓴᒡᕕᖕᒥᖕᓂᑦ, ᐅᔭᒥᖕᓂᓪᓗ ᑐᓂᔭᐅᔪᓂᒃ ᓄᓇᕗᑦ ᒐᕙ ᒪᒃᑯᖏᓐᓄᑦ. 

 

ᔫᓂᐅᑎᓪᓗᒍ ᐊᕐᕌᒍᒋᔭᑦᑎᓐᓂ, ᐃᓕᓴᖅᓯᓂᕐᒧᑦ ᓄᓇᕗᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ ᑐᓴᖅᑎᑦᓯᓚᐅᖅᓯᒪᔪᑦ 

2012−ᒥ ᐃᓕᓴᕆᔭᐅᓂᐊᖅᑐᒥᒃ ᒥᔅ ᕿᓐᓄᐊᔪᐊᖅ ᐊᓯᕙᒃᒥᒃ, C.C. ᐊᒻᒪᓗ ᒥᔅᑕ ᓵᓕ ᐸᓂᒍᓂᐊᕐᒥᒃ. 

 

ᓵᓕ ᐸᓂᒍᓂᐊᖅ ᐃᓐᖏᖅᑎᐅᓪᓗᓂ ᓂᐱᓕᐅᕆᖃᑦᑕᖅᓯᒪᓪᓗᓂᓗ ᓂᔾᔮᔾᔪᑎᓕᐊᒥᓂᒃ ᑕᐃᒪᓐᖓᓂᑦ 1960−ᖏᓐᓂᑦ. 

ᐃᓅᓂᑯ ᑭᕙᓪᓕᕐᒥ, ᒥᔅᑕ ᐸᓂᒍᓂᐊᖅ ᐃᒻᖏᖅᑎᐅᓪᓗᓂ, ᐃᒻᖏᐅᓯᓂᒃ ᑎᑎᕋᖅᑎᐅᓪᓗᓂ, ᑯᑭᑦᑕᐹᖅᑎᐅᓪᓗᓂ ᐊᒻᒪ 

ᓈᓚᐅᑎᒃᑯᑦ ᐅᖃᓪᓚᒃᑎᐅᓪᓗᓂ.  ᒥᔅᑕ ᐸᓂᒍᓂᐊᖅ ᐅᓄᖅᑐᐃᖅᓱᕐᖢᓂ ᑕᑯᓐᓇᖅᑕᐅᖃᑦᑕᖅᑐᖅ ᐃᒻᖏᖅᑎᓪᓗᒍ 

ᑲᓇᑕᒥ ᖃᓄᐃᓕᐅᖅᑎᑦᓯᑎᓪᓗᒋᑦ ᐊᒻᒪᓗ ᑲᓇᑕᐅᑉ ᓯᓚᑖᓂ. 

 

ᕿᓐᓄᐊᔪᐊᖅ ᐊᓯᕙᒃ ᑭᓐᖓᕐᒥᐅᑕᖅ ᑐᓂᔭᐅᖃᑦᑕᖅᓯᒪᖕᒥᔪᖅ ᐅᓄᖅᑐᓂᒃ ᐊᔪᖏᔾᔪᓯᐊᓂᒃ ᐊᒻᒪ ᐅᐱᒍᓱᒍᑎᓂᒃ 

ᐃᓅᓯᖓᓂ ᑎᑎᖅᑐᒐᖅᓯᒪᔭᖏᓐᓄᑦ. ᐃᓕᓴᕆᔭᐅᓚᐅᖅᓯᒪᔪᖅ ᑲᓇᑕᒥ ᐃᓕᓴᕆᔭᐅᔾᔪᑎᒥᒃ 1967−ᖑᑎᓪᓗᒍ. 

ᒫᓐᓇᐅᔪᖅ ᐃᓚᒋᔭᐅᔪᖅ ᑲᓇᑕᒥ ᐃᓕᓴᕆᔭᐅᔾᔪᑎᑖᖃᑕᐅᓯᒪᔪᓄᑦ 1982-ᖑᑎᓪᓗᒍ. ᒥᔅ ᐊᓯᕙᒃ 

ᐃᓕᓴᕆᔭᐅᔾᔪᑎᑖᕐᓂᐊᖅᑐᖅ ᓄᓇᕗᒥᑦ ᐅᓪᓗᕐᒥ ᑭᖑᕐᖓᒍᑦ. 

 

ᑲᒥᓴᓇᖓᑦ ᓄᓇᕗᑦ ᐃᐊᑦᓇ ᐃᓚᐃᐊᔅ ᐃᒃᓯᕙᐅᑕᐅᓂᐊᖅᑐᖅ ᐃᓕᓴᖅᓯᓂᖃᓕᖅᑎᓪᓗᒋᑦ ᐊᑐᕐᓗᓂ 

ᑭᒡᒐᖅᑐᐃᔨᐅᓂᖓᓂᒃ ᐃᓕᓴᖅᓯᔾᔪᑎᓂᒃ ᐱᓕᕆᑦᓯᐊᖅᓯᒪᓂᑯᓂᒃ ᓄᓇᕗᒥ. 

ᑐᓴᕆᐊᒃᑲᓐᓂᕈᒪᒍᕕᑦ: 

ᔮᓐ ᑯᐊᒃ, ᑎᑎᕋᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪᓗ 

ᑎᑎᕋᖅᑎ ᐱᓕᕆᑦᓯᐊᖅᓯᒪᓂᑯᓄᑦ ᐃᓕᓴᕆᔾᔪᑎᑖᕐᓂᕐᒧᑦ ᓄᓇᕗᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓄᑦ 

ᐅᖄᓚᐅᑦ: (867) 975-5156 

 


